
PROJEKAT EU4BusinessRecovery 

Generalni cilj akcije je pružiti podršku Bosni i Hercegovini u ublažavanju ekonomskih posljedica nastalih 
pandemijom COVID-19. Specifični cilj akcije je podržati preduzeća u pet ekonomskih sektora (obrada 
metala, prerada drveta, poljoprivredno-prehrambena prerada, tekstil/odjeća/obuća i turizam) kako bi se 
osigurao kontinuitet poslovanja unatoč negativnim posljedicama COVID-19, kao i podržati stvaranje 
inovativnih start-upa kao odgovor na krizu COVID-19. 

Akciju zajednički sufinanciraju Evropska unija i Njemačko savezno ministarstvo za ekonomsku saradnju i 
razvoj, a provode Deutsche Gesellschaft für Internationale Zusammenarbeit (GIZ) GmbH, UNDP i ILO. 
Ukupno trajanje je 30 mjeseci, od 01.01.2021. do 30.06.2023. 

Ova akcija se provodi u sklopu projekta "COVID-19 Investicijski odgovor - "EU4BusinessRecovery" Akcija 
predviđa podršku u četiri područja intervencije koja stvaraju koherentan pristup u postizanju 
postavljenih ciljeva: 

 provedba mjera zaštite na radu u podržanim kompanijama kao uslov za kontinuitet poslovanja; 

 inovacije proizvoda i poslovanja te reorganizacija/lokalizacija opskrbnih lanaca radi održavanja 

funkcionisanja i povećanja konkurentnosti MSP, poljoprivredno-prehrambenih i turističkih 
subjekata; 

 razvoj startu-upa kako bi se osiguralo zapošljavanje nezaposlenih osoba, žena i drugih ranjivih 

skupina; 

 "Help Desk" sistem za pružanje finansijskih i pravnih savjeta malim i srednjim poduzećima s 
jedne strane, te preduzetnicima i početnicima s druge strane. 

Projekt EU4BusinessRecovery također ima za cilj podržati turistički sektor kroz integrisani paket podrške 
za oporavak i ponovno pokretanje poslovnih aktivnosti. Paket podrške za turizam uključuje tehničku i 
finansijsku pomoć za kolektivne akcije. 

Prioriteti finansiranja su: 

1. razvoj turizma temeljen na destinaciji; 
2. zeleni certifikati. 

RASPODJELA FINANSIJSKIH SREDSTAVA OD STRANE UGOVARAČKOG TIJELA 

Ukupno je 10 miliona EUR dostupno za podršku kroz projekat EU4BusinessRecovery kako bi se osigurao 
kontinuitet unatoč negativnim posljedicama COVID-19 u odabranim sektorima. Okvirni iznos sredstava 
bespovratnih sredstava koji je dostupan na osnovu ovog poziva iznosi 1 000 000 EUR (1 955 830 KM). 

Vrijednost granta 

Maksimalna nagrada za pojedinačnu podršku prema ovom Pozivu za iskazivanje interesa ne može 
premašiti 150 000 EUR (293 375 KM). 

Svaki grant koji se traži u okviru ovog poziva mora biti između sljedećih minimalnih i maksimalnih 
postotaka ukupnih prihvatljivih troškova (za dati projekt): 

1. minimalni postotak: 20% od ukupnih prihvatljivih troškova projekta; 
2. maksimalni postotak: 80% od ukupnih prihvatljivih troškova projekta. 

Gdje god se u pozivu navede postotak prihvatljivih troškova, to će se odnositi na ukupno prihvaćene 
troškove. Ostatak (tj. razlika između ukupnih troškova projekta i iznosa koji se traži od ugovornog tijela 
- GIZ GmbH) mora se finansirati iz drugih izvora osim budžeta njemačke vlade, budžeta Evropske unije i 
budžeta Evropskog razvojnog fonda. 

U svojstvu ugovornog tijela za ovaj Poziv, GIZ GmbH zadržava pravo ne dodijeliti sva raspoloživa 
sredstva. 

Da bi bili prihvatljivi, svi aplikanti u partnerstvu moraju: 



 biti pravna osoba, 

 biti registrovan u Bosni i Hercegovini; 

 biti registrovan najkasnije do 31.12.2018. 

 biti direktno odgovoran za pripremu i upravljanje projektom sa aplikantima, ne djelujući kao 

posrednik; 

 biti posebna vrsta organizacije, kako slijedi: 

Vodeći aplikant: 

 opština, 

 lokalna/regionalna razvojna agencija/tijelo, 

 privredna komora. 

Koaplikatni: 

 lokalna/regionalna turistička agencija/asocijacija/ispostava, 

 lokalno/regionalno razvojno tijelo/agencija s provjerljivim iskustvom u turističkom sektoru; 

 lokalna organizacija za podršku poslovanju (privredna komora, poslovni centar, sektorska i 

strukovna udruženja itd) s provjerljivim iskustvom u turističkom sektoru; 

 nacionalni parkovi, 

 nevladine organizacije i fondacije s provjerljivim iskustvom u turističkom sektoru. 

Aplikanti se moraju prijaviti u partnerstvu, s najmanje dva (2) i najviše tri (3) subjekta. Drugim 
riječima, glavni aplikant mora sarađivati s najmanje jednim (1) a najviše s dva (2) subjekta. 

Sljedeće aktivnosti se NEĆE podržavati: 

 projekti usmjereni većinski ili izričito na sponzorstva za učešće pojedinaca u radionicama, 
seminarima, konferencijama i kongresima; 

 projekti usmjereni uglavnom ili izričito na stipendije za pojedince; 

 pripremne studije ili izradu idejnih projekata za aktivnosti koje su dio implementacije projekta; 

 projekti koji imaju negativan utjecaj na okoliš; 

 projekti povezani s političkim strankama; 

 projekti započeti prije sklapanja ugovora. 

KAKO SE PRIJAVITI I PROCEDURE KOJE SE NALAŽU 

Da bi podnijeli Iskaz interesovanja za ovaj poziv, vodeći aplikantii (u ime projektnih partnera) moraju se 
registriovati na prijavnom portalu EU4BusinessRecovery (www.eu4business.ba). Registracija se također 
mora obaviti u ime ostalih partnera na projektu. 

Registracija je obavezna i svi vodeći aplikanti moraju voditi računa o tome da im je profil ažuriran. 

Imajte na umu da ažurirane i aktivne registracije prijavljenih u EU4Business projektu vrijede i za projekt 
EU4BusinessRecovery. 

U slučaju tehničkih problema s platformom za registraciju, aplikanti se možda neće moći registrovati i 
učestvovati u Pozivu. Stoga se toplo preporučuje da se registrujete unaprijed. 

Priručnik za korisnike dostupan je svim aplikantima za preuzimanje putem web stranice 
EU4BusinessRecovery http://eu4business.core-enigma.com/ 

Sva tehnička pitanja u vezi s korištenjem sistema trebaju se uputiti na sljedeću 
adresu: support@enigma.ba ili možete kontaktirati Ermina Smajlovic - savjetnika za turizma na broj 
telefona 00387 61 660 109 ili mail: ermin.smajlovic@giz.de 

